
Viafier retica — Biodiversitad sin las alps — Africa
araba — Urtais — Svilup dal persunal — Zilla Leu-
tenegger — Direcziun da la Lia Rumantscha — Vi-
euta dal 1989 — Directur RTR — Manifest <Love Life>

«125 onns Viaher retica - listorgia»

Publicaziun da giubileum quadrilingua

M Per I'anniversari da 125 onns ha la
Viafierretica edil'onn2014in’ovra col-
lectiva che consista d'in cudesch, da
duas DVDs e d'in magazin. Il text inte-
gral dal cudesch «125 onns Viafier re-
tica — l'istorgia» € avant maun en las
trais linguas chantunalas ed en en-
glais. Er las duas DVDs resguardan las
linguas numnadas ed en pli il franzos. Il
magazin accumpagnant «125 Geschich-
ten der Rhitischen Bahn» & ina rimnada
d’istorgias ed anecdotas illustrada ritga-
main, il text & per tudestg.

Quai ch’ha entschavi il 1889 cun
lavertura dal traject da Landquart a
Claustra ¢ oz ina rait da lingias da 384 km
entamez 'auta muntogna svizra. Sin I'in-
iziativa da ’Ollandais Willem Jan Hols-
boer han funda ils
piuniers lezza giada
la viafier a binaris
stretgs Landquart-
Tavau SA. Gia il
1890 circulavan ils
emprims trens a
Tavau, pli tard a San Murezzan, Mustér
e Scuol. Tras la fusiun cun las viafiers
d’Arosa e dal Bernina ¢ saugmentada la
rait da lingias da la Viafier retica. Ils da-
vos 19 km dal traject odiern én vegnids
vitiers il 1999 cun l'avertura dal tunnel
dal Vereina.

Integradas armonicamain en la natira
selvadia, contribueschan las lingias da
viafier e las construcziuns d’art a 'attrac-
ziun dal Grischun. Las lingias da 'Alvra
e dal Bernina tranter Tusaun, San Murez-
zan e Tirano &én capodovras da la tecnica
da viafier. Dapi il 2008 tutgan ellas tar il
Patrimoni cultural mundial da I'Unesco.
Cun il Bernina Express ed il Glacier Ex-
press dispona la Viafier Retica da marcas
cun renum mundial.

La pli gronda viafier da las Alps da la
Svizra transporta oz cun circa 1400 col-
lavuraturs mintg’onn passa 2 milliuns
pendularis, 8 milliuns turists e circa 600
000 tonnas martganzia.

Resumaziuns dals
singuls chapitels dal cudesch

Avant il 1889: Lorigin da la viafier

Ellas eran ed én in obstachel che sto ve-
gnir surmuntd. Las Alps cun lur vals e
chavorgias, lur flancas stippas, lur parti-
cularitads geologicas. In ambient che pre-
tenda da tuttas auras gronds strapatschs.
Listorgia da la Republica da las Trais Lias
n’¢ nagut auter che l'istorgia da ses pass e
da sias lingias da traffic — la surventschida
dals obstachels alpins. Si'impurtanza re-
giunala, las dispitas tranter las valladas e
la percepziun naziunala dal Grischun ¢n
colliadas stretgamain cun la posiziun dal
Chantun sco territori dals pass.

1889—1914: Capodovra da visiunaris e da
piuniers

Ils piuniers da la Viafier retica avevan ex-
perientscha cun la tecnica ed enconu-

Il traject da la viafier da I'Alvra avant tschient onns.

schevan il potenzial da quella per I'ave-
gnir. En els ¢ sa svegliada ina gronda pre-
dilecziun per la cuntrada muntagnarda
dal Grischun. Els han cumbatti per lur
ideas e persvas cun lur perseveranza e di-
namissem. Ma er els n’eran betg immuns
envers las realitads politicas e finanzialas.
Malgra tut: las prestaziuns dals piuniers
da viafier én stadas fenomenalas. Els han
fatg prestaziuns maximalas cun construir
ina viafier alpina cumplexa. Grazia a
quellas én els daventads experts renum-
nads en tut il mund en reguard a la con-
strucziun da lingias da viafier a binari
stretg. Da bell’entschatta han las exigen-
zas specificas da la Viafier retica contri-
bui a 'innovaziun en I'industria da via-
fier en Svizra ed en las atgnas ufficinas.

1914-1939: En limperi da la forza
idraulica

Suenter il furioso al cumenzament da
l'istorgia da I'interpresa ¢ suandada la
gronda depressiun. CEmprima Guerra
mundiala e pli tard la ferma concurren-
za tras ils autos han frana la dinamica da
las viafiers. Suenter 'onn 1914 fin a
I'emprima badigliada dal tunnel dal Ver-
aina (1991) n’¢ vegnida averta gnanc ina
suletta lingia nova en il Grischun. Il cu-
menzament dals onns 1940 ha il squitsch
economic sfurzd las quatter viafiers a bi-
naris stretgs grischunas da fusiunar. Sin-
gulas viafiers &n vegnidas sanadas, la Via-
fier retica ha stui sa reducir. Sco conse-
quenza da la fusiun ¢ ella plinavant ve-
gnida confruntada cun in parc da vehi-
chels betg unifurm. Malgra las circum-
stanzas difficilas durant ils onns da guer-
ra ¢ la viafier da muntogna cun sia rait da

La publicaziun da giubileum dal 2014.

provediment d’energia stada ina piunie-
ra impurtanta per lentir chantun Gri-
schun. Las bunas ideas na la mancavan
betg. Novas stailas ¢én sa mussadas vi dal
firmament da las viafiers.

1939-1964: Sin binaris pli segirs

Sut la batgetta dal directur Erhard Bran-
ger (1936-1950) hai da fusiuns sanadai-
vlas ed ina consolidaziun d’ina viafier
ch’era forsa creschida memia spert. Ins
ha stul bittar giu burdis dal passa e cun-
zunt chattar la storta sin la via economi-
ca. Durant il temp da Paul Buchli (direc-
tur dal 1950 fin il 1970) én ulteriuras
intschertezzas vegnidas scleridas: novs
contracts tranter la Confederaziun ed il
Chantun — lur ideas directivas valan fin
oz — han tegni quint da las stentas dal
Chantun e da la viafier privata en favur
da l'avertura d’in spazi da viver alpin da
muntada naziunala. Il sustegn finanzial
ha permess a la Viafier retica da prender
a mauns renovaziuns fundamentalas da
Pinfrastructura e dal material rudlant.
En questa perioda han ils responsabels er
investi bler en la tecnica da segirezza. La
Viafier retica ¢ creschida ad in crescher
durant quest temp. Las cifras da la vart
da la dumonda pledan ina lingua opti-
mistica.

1964—1989: Da l'epoca dals supertalents

Tge vegn 'emprim: I'ov u la giaglina? La
purschida ula dumonda? Igl ¢ in fatg che
la Viafier retica ha investi forzas enormas
en il svilup da products da ses trens cun
forza da tracziun ed ha crea vairs pro-
ducts da model. Ses trens da renum Ber-
nina Express e Glacier Express demussan
in format mundial. Autonoma, ritga da
cuntrasts ed in pau svizra, ha la viafier da
success tscherni a partir dal 1982 in nov
vestgl. Cotschen cuntrastescha ussa sin
tut ils trajects davant ina culissa attracti-
va.

1989-2014: En il temp da lacceleraziun
Ils ultims decennis ed onns para il svilup
dala Viafier retica dad esser s’accelera anc
ina giada marcantamain. Novs projects
d’infrastructura alterneschan cun mesi-
ras per tgirar il patrimoni. Cun undrar la
lingia da ’Alvra e dal Bernina sco Patri-
moni cultural mundial dal’Unesco — sco
terza viafier sin quest mund — survegn la
Viafier retica ina da las pli impurtantas
distincziuns en si’istorgia. In’istorgia che
pussibilitescha insumma pir 'undrien-
tscha dad oz sco «Outstanding Universal
Value». Era per il futur ¢ il terren prepa-
ra: ina strategia clera per il traffic al temp
liber e per il traffic pendular dal 21avel
tschientaner, ina restauraziun dals va-
guns ed investiziuns durablas én garants

per il success — ed uschia per nundum-
braivels ulteriurs chapitels fascinants en
I'istorgia da quest unicat grischun.

Invistas profundas
en il temp da piunier

L'Europa euforisada da la tecnica
EnI'Europa dal 19avel tschientaner, eufo-
rica ed entusiasmada da la tecnica, procu-
ravan invenziuns revoluziunaras per letras
grassas. Tar questas invenziuns che fur-
man la basa da l'industrialisaziun tutgan
la tecnica da tracziun, sco la maschina a
vapur, lelectricitad e lexplotaziun da
quella or dala forza idraulica. En differen-
tas citads europeicas han universitads cu-
menza a medem temp a scolar inschigners
da construcziun ed inventaders da I'aveg-
nir. Tranter ils onns 1835 e 1885 noda la
viafier in success triumfal en tut 'Europa:
igl era il temp da 'euforia da la tecnica —
cumparegliabla al virus IT da la Silicon
Valley americana ils onns 1980 e 1990.

Era investiders ed inschigners gri-
schuns, sco Richard La Nicca u Simeon
Bavier, han scuvri la passiun per la via-
fier. A medem temp evocava 'euforia da
la tecnica adina novs desideris. Len-
tschatta da I'era da la viafier svegliava da
tuttas sorts spetgas per in avegnir segir.
Vegn il Chantun a reussir da mantegnair
sia tradiziun da blers tschientaners en il
commerzi da transit? Conn 1858 ¢ la via-
fier arrivada definitivamain en il Chan-
tun, cura che 'emprim tren da las Via-
fiers svizras unidas ¢ vegni a Cuira. A
quest spectacul en stads preschents era
represchentants dal Cussegl federal, ma
senza che quels fissan s’exprimids speci-
ficamain davart la via futura tras las Alps.

En il Grischun era perd sa svegliada
ina guerra tranter ils aderents dal binari
normal e dal binari stretg, tranter viafiers
davallada e viafiers da transit internaziu-
nalas. Il vi e na da la Regenza grischuna
e da las singulas valladas cun lur interess
particulars han sfarlatta bler temp e ble-
ras forzas en il cumbat per concessiuns e
per la favur da la Confederaziun.

In Ollandais sco fundarur da la Viafier re-
tica

Igl ha duvra la voluntad e l'iniziativa d’in
praticher per surmuntar tut ils obsta-
chels e segirar 'emprima lingia entaifer
il Grischun. Ins po damai considerar sco
in cas da fortuna che 'Ollandais Willem
Jan Holsboer ¢ vegni il 1867 cun sia
dunna grev malsauna a Tavau ed ha ma-
na suenter sia mort la chasa da cura a Ta-
vau Plaz. Per el eri cler: senza viafier na
vegn il lieu da cura betg a reussir. Bina-
ris normals u binaris stretgs? Era questa
dumonda ha el respundi cler e net. Ins
pudeva finanziar sulettamain in binari

stretg tranter Landquart e Tavau, per-
quai ch’il binari normal custava duas e
mez giadas dapli e n’avess perquai gi na-
ginas schanzas a 'urna. Willem Jan
Holsboer ha pudi motivar investiders da
Basilea da finanziar la viafier a binaris
stretgs e ses project. Uschia ha el era gist
funda cun chapital da Basilea la Banca
da la viafier. Conn 1886 ha il pievel ap-
prova il project ch’ha survegni la conces-
siun il 1887. In onn pli tard ha gi lieu
I'emprima radunanza generala constitu-
tiva da la AG Schmalspurbahn Land-
quart-Davos. Lemprim tren ¢ circula il
1889 tranter Landquart e Claustra ed in
onn pli tard era fin a Tavau. La chaussa
ha cumenzi a marschar e sin quai ¢
suandd in eveniment sin l'auter. Lonn
1889 ha il pievel grischun era ditg gea a
la lingia da I'Alvra.

Glieud cun visiuns — in sguard als realisa-
turs

Lemprim directur da la Viafier retica ¢
std Achilles Schucan. Linschigner ha
planisa in trassé integra en la cuntrada a
moda quasi organica cun punts en artgs
da crap ed edifizis da staziun en il stil re-
giunal. El ¢ s'orienti al desideri dala pro-
tecziun da la patria avant ch’ina tala or-
ganisaziun ha insumma existi en Svizra.
Sias visiuns han mess la basa per che las
lingias da I’Alvra e dal Bernina possian
vegnir recepidas il 2008 en il Patrimoni
cultural mundial da ’'Unesco.

In segund piunier da viafier ¢ sta il
Tudestg Friedrich Hennings. El ha stu-
degia minuziusamain la lingia da I'Alvra
e la colliaziun tranter Bever e Scuol. El &
sta responsabel per ils projects ils pli dif-
ficils da ses temp en Svizra, tranter auter
per la lingia dal Gottard. El ¢ s'occupa
insolitamain da las relaziuns topografi-
cas, geologicas e climaticas da la cuntra-
da per chattar la soluziun optimala per
la construcziun.

Giovanni Gilli percunter lavurava da
quel temp anc sco inschigner da la citad
da Cuira ed era funcziunari durant con-
flicts d’interess davart I'extensiun da la
rait da viafier grischuna. El ha mida vart
ed ¢ sa retratg da ses post per acquistar
ina concessiun per construir la lingia da
I’Alvra. Cura ch’il tunnel da tschima si-
tud il pli aut en 'Europa ¢ vegni perfura
lonn 1902, han ins celebra Gilli sco «in-
iziant e fautur perseverant da la lingia da
I'Alvra».

A Richard Coray, constructur, ési
reussi d’unir la giagliardia tecnica cun il
talent artisanal. El & sa participa a la
construcziun da las pli impurtantas e
spectacularas punts da la Svizra a l'en-
tschatta dal 20avel tschientaner, sco per
exempel dal viaduct da Solas, da Wiesen,
a Langwies, da la chavorgia da Griindji
e da Mug, da la punt sur la Sitter sin la
lingia da Son Gagl a Herisau, da la punt
da Salgina ad Aschera, da la punt da Pé-
rolles a Friburg u da la punt da Trient
sper Martigny. Sia soluziun: montar
Pemprim ina construcziun auxiliara da
lain.

Ultra da quai ési impurtant da men-
ziunar Robert Moser, oriundamain da
Herzogenbuchsee, sco in dals inschi-
gners renumads. El ¢ st dumanda ed ac-
tiv sco constructur da viafiers par excel-
lence en Svizra ed a I'ester ed ha projec-
ta numerus trajects, tranter auter 'access
da la vart nord dal Gottard. En connex
cun la Viafier retica ¢ el sa participa sco
planisader independent a la construc-
ziun da plirs trajects.

La preschentaziun:
Viafier retica. 125 onns viadis fasci-
nants. [Cudesch, duas DVDs e maga-
zin]. Cuira 2014.

Dapli infurmaziuns:
chatta.ch/?hiid=3479

www.chatta.ch

Buna biodiversitad sin las alps

Il Plantahof ha controlla las emprimas 100 alps — era I'Alp da Salouf

H (rtr/fmr) Flurs, feleschs e chaglias
— per biodiversitad sin las alps datti
dapi sis onns sustegn da la Confede-
raziun. 90% da las alps grischunas re-
tiran quels daners. Las emprimas
controllas hai dentant pir da questa
stad. Dapi l'onn 2014 datti quellas
contribuziuns per surfatschas biodiver-
sas. En il Grischun dumondan 880 da
total 950 alps contribuziuns per talas
surfatschas. Il reglament da la Confede-
raziun prevesa che questas surfatschas
vegnan controlladas mintga otg onns.
Quest onn ha il chantun Grischun fatg
las emprimas controllas.

Per exempel I'Alp da Salouf
Durant ina controlla va in expert tras
I'alp e tschertga plantas. Sche la qualitad,
pia la biodiversitad (almain sis differen-
tas sorts da flurs tenor glista uffiziala) ¢
mantegnida datti vinavant tuttina blers
daners. E I'alp vegnida cultivada usché
bain ch'igl ha da novas surfatschas da
qualitad biodiversas, datti dapli daners.
Cas cuntrari pli pauc.

Ina dalas alps grondas che survegn ils da-
ners ¢ la Societad d'alp da Salouf. 10
commembers mettan var 450 animals
durant la stad sur Salouf. Per bunamain
la mesadad da las 1000 hectaras surveg-
nan els supplements finanzials. Tenor il
president dala societad, Andri Baltermia,
han els var 50 uras da lavur mintg'onn
per la biodiversitad. Quai cumpiglia da
metter ils animals sin il dretg pastg, met-
ter saivs u tagliar or chagliom.

La stad 2020 han tschintg experts dal
Plantahof controlla per I'emprima giada
100 da las var 880 alps che retiran con-

Vi da la lavur: Il controllader dal Plantahof Batist Spinatsch (sanestra) cun il president da la societad d’alp da Salouf Andri Baltermia.

tribuziuns. La bilantscha ¢ tenor il con-
trollader Batist Spinatsch positiva: 80 alps
han mantegni la biodiversitad uschia sco
quai ch'ella ¢ vegnida cartografada. Sin
15 alps datti dapli surfatscha biodiversa
e cun quai er dapli daners. Tschintg alps
survegnan pli pauc subvenziuns per lur
surfatschas.

Biodiversitad dat lavur
Tar quellas tschintg alps che survegnan
pli pauc daners ési perod da dir ch'i na dat

betg exnum pli paucas plantas. Raschun
¢ tenor Batist Spinatsch, controllader e
manader da la cussegliaziun al Plantahof,
ubain ch'ins ha mida la cultivaziun ed
uschia il perimeter da l'alp u che la sur-
fatscha cartografada avant sis onns na
correspunda betg a l'actuala.

Co che las alps investeschan il sus-
tegn finanzial per la biodiversitad saja
fitg different, manegia il controllader
Batist Spinatsch. Cler saja dentant:
mantegnair ina surfatscha biodiversa

'.,,; o T \

dat lavur. Ina sfida saja, ch'ils purs met-
tan adina pli paucs animals ad alp — pia
exact quels animals che magliassan
quellas chaglias che stgatschan las au-
tras plantas. Uschia creschia er en dapli
pastg. Quai ch'ils animals na fan betg,
ston ils umans surprender u societads
pli pitschnas. Sco exempel numna |'ex-
pert dal Plantahof I'Alp da Salouf. Pli
baud sajan stadas anc 40 persunas en
quella societad. Uss sajan quai anc 10
che ston far quella lavur.

LA QUOTIDIANA

Minoritads en pajais arabs da I’Africa

Gronda varietad tranter Nil, Atlantic e flum Senegal

DA GUIU SOBIELA-CAANITZ

M Larab e il linguatg da la maioritad
enset pajais africans situads anord da
I'equator. Ma en sis da quests pajais
vivan er auters pievels che stevan gia
1a en il 7avel tschientaner, cur che las
armadas da l'islam han conquista in
vast territori enfin a I'Atlantic. Sia char-
ta politica d’oz resulta da la partiziun dal
continent tranter Frantscha, Gronda
Britannia, Italia e Spagna; ils pajais han
s'emancipads aifer ils cunfins fixads da la
colonisaziun. Mo il Maroc ha restaura
I'unitad che Madrid e Paris avevan de-
strui; el ha perfin conquista ina lunga
strivla atlantica antruras spagnola che
PONU destinava per l'autodetermina-
ziun. Mintgin dals sis pajais arabs en du-
monda vegn il pli savens examina sepa-
radamain. «Bedrohte Vélker», revista da
la Societad per pievels smanatschads
(SPS) *, ha gist deditga la pli gronda part
da ses carnet 2/2010 a quels pajais. Ul-
rich Delius scriva en Deditorial: «Ins
ignorescha la gronda part da las viola-
ziuns da dretgs umans endiradas da mi-
noritads etnicas e religiusas [en I'Africa
dal nord]. Quai va a disfavur da Berbs,
Tuareg, Tubus, Copts e da la populaziun
[d’etnia africana] en Mauretania (...).
Dapi deschnov onns po il Maroc manar
peril nasil cussegl da segirezza da’ONU
areguard la Sahara dal vest (...). Retg
Muhamad regia cun il pugn da fier.
Quels Saharuids e Berbs che demonstre-
schan a moda paschaivla per dretgs
umans e democrazia ristgan pia plis onns
praschun. Er ils manaders da I’Algeria
arabiseschan vinavant e n’¢n betg pronts
(...) da conceder I'adualitad als Berbs,
tuttina la populaziun oriunda da I'Afri-
cadal nord. Dal 2001 han ins mazza pas-
sa 120 demonstrants berbs; quai ”"haanc
nagin expid. I na va betg meglier cun ils
Copts cristians da 'Egipta. Il stadi als
discriminescha enfin ad oz, e lur dretgs
umans vegnan adina dapli violads; per-
quai emigreschan Copts adina pli nume-
rus. Avant 54 onns han ins funda la re-
publica da Sudan; ussa stat’la avant ina
spartiziun. Ses manader vegn persequita
cun in avis d’arrest pervi da genocid (...).

1956 ha la pussanza coloniala britanni-
ca surda il sid a la regenza dal nord; da-
pi lur ha questa fatg var quatter milliuns
unfrendas cun genocid, guerra, sclavitid
e bandischadas (...). La cuminanza in-
ternaziunala ha sfurza si per 2011 ina vo-
taziun populara che duai pussibilitar al
sid cristian e pajaun da determinar sez ses
agen destin; la nova armada dal Sudan
dal sid duai garantir la segirezza (...). Dal
genocid en Darfur discurr’ins strusch

Vegn il Sudan sparti?
Delius ha scrit er ils artitgels dal carnet
davart il Sudan, il pajais il pli vast da
I'’Africa cun 2505 813 km?: «Ins sto
metter en dubi ch’ins cuntanschia ina
pasch duraivla en Darfur (...). Set onns
suenter 'entschatta dal genocid en favrer
2003 viva la populaziun civila da la re-
giun en relaziuns catastrofalas (...). Pas-
sa4500 vitgs &n destruids, entiras strivlas
da territori ¢n vidas da lur populaziun
oriunda, var 2,7 milliuns umans vivan en
champs da fugitivs, (...) blers auters han
tschertg refugi en Tschad (...). Il geno-
cid en Darfur ha consolida la pussanza
da la regenza sudanaisa (...). Gruppas
arabas occupan la terra dals fugitivs. La
regenza d’Omar Hasan Ahmad al-Ba-
schir vul legalisar lezza bandischada e
translocar ils fugitivs en las citads arabas
dal nord (...). Ina vaira pasch ¢ anc fitg
lontana, tant pli c’ils delicts da las trup-
pas sudanaisas cunter ils nairs da Darfur
van fin oz vinavant (pp. 18-20). Davart
las vistas per il sid scriva Delius: «Admo-
niziuns massivas d’organisaziuns inde-
pendentas cl’il process da pasch pudess
dar en 'aua ha stimula la cuminanza in-
ternaziunala da sa sfadiar per promover
las elecziuns e la votaziun (...). La vio-
lenza ¢ in dals gronds problems en las re-
giuns ruralas dal sid, cun 2500 unfren-
das da 2009, per motivs savens fitg dif-
ferents e locals, sco 'access a I'aua ed a
pastgiras (...). Indizis mussan che l'ar-
mada sudanaisa semna discordia furnind
sistematicamain armas a singulas grup-
pas; quai ¢ ina veglia politica da la regen-
za areguard ils pievels dal sid, tenor il
motto: ‘Divida e dominescha!” (...).

i,

Situaziun da paupradad per numerusas dunnas e numerus uffants en il Sudan.

[

Lindependenza na vegn betg a schliar
tuts problems» (pp. 22-23). Ils 18 da
zercladur ha Tilman Ziilch, parsura dala
SPS, actualisa il carnet 2/2010 da «Be-
drohte Volker» cun ina circulara che
punctuescha t. a.: «Durant la primavaira
2010 han puspe almain 100 000 umans
da Darfur stui fugir ina nova erupziun da
violenza (...). Quai ch’ans deprimescha
spezialmain ¢ la situaziun da las femnas
en ils champs da fugitivs. I basegnan lai-
na per cuschinar; ma sch’i van a la rim-
nar davent da quels lieus relativamain se-
girs, vegnan ellas violadas da bandas ar-
madas sudanaisas. Igl & pia tant pli im-
purtant per nus da las furnir rechauds so-
lars per remplazzar la laina.» Ziilch fa lur
endament il cumond d’arrest da Den
Haag cunter president al-Baschir e rap-
porta davart il program d’acziun da la
SPS per il segund semester 2010:
«D’atun envidainsa ina delegaziun repre-
schentativa dal Sudan dal sid a Berlin,
Vienna e Berna per metter ad ir raschie-
nis cun glieud da la politica e persunali-
tads or dals parlaments. La regenza regiu-
nala, l'opposiziun ed organisaziuns che
s'engaschian per ils dretgs umans duain
esser represchentadas en lezza delegaziun
(...). Plinavant vul la SPS stimular talas
organisaziuns en tuts pajais democratics
da sengaschar ensemen per la realisa-
ziun dal cumond d’arrest cunter presi-
dent al-Baschir e per sia extradiziun vers
la Dretgira penala internaziunala da Den
Haag.»

Tradiziun cristiana da 2000 onns

Il pled «Copt» deriva dal grec «Ajgiip-
tios» («Egipzian»). En I'Egipta tarda an-
tica e romana eran citads sco Alexandria
da linguatg grec, ma la populaziun rura-
la duvrava vinavant il linguatg dals
faraos, scrit cun in alfabet da derivanza
greca, pia il coptic. Il pajais & vegni cri-
stianisa relativamain svelt; pervi da di-
vergenzas cristologicas & naschida ina Ba-
selgia coptica rivala da 'ortodoxa a Con-
stantinopel. Las armadas da I'islam han
conquista 'Egipta, sco la Siria e la Me-
sopotamia, en il 7avel tschientaner, il
coptic ¢ mort or, ma il cristianissem ha
survivi en quels pajais enfin ad oz, en
contrast cun sia spariziun en Libia, Alge-
ria e Maroc. Fuad e Barbara Ibrahim scri-
van en «Bedrohte Volker»: «Suenter ina
toleranza relativa en 'emprima mesadad
dal tschientaner passa ha Nasser surpiglia
la pussanza 1952; lur han ins sistemati-
camain allontand ils Copts dals ser-
vetschs publics e dals secturs lucrativs da
Peconomia (...). Ils Copts vivan oz sco
minoritad discriminada. Perquai en var
2 dals 12 milliuns Copts emigrads dapi
1960 (...). Oz en I'Egipta fani or mo pli
15% da las 80 milliuns olmas. Il motiv
principal da lur suppressiun e discrimi-
naziun ¢ lur religiun; l'art. 2 da la consti-
tuziun tuna: ‘Il Coran ¢ la funtauna prin-
cipala da lentir dretg’ (...). Igl & ordvart
grev d’obtegnair approvaziuns per baje-
giar u reparar baselgias. En tuttas parts
dal pajais schabegian adina puspe acts da
violenza cunter gruppas cristianas; il pli
savens prenda la polizia partida cunter ils

Copts» (p. 34).

Ina dictatura en la Sahara

I na fa tuttina betg smirvegliar da chat-
tar la Libia tranter quels pajais africans
che violeschan ils dretgs umans. Ins sa
gea sco che ses reschim tracta ils Africans
nairs ch’immigreschan dascus, attratgs
da las ritgezzas che naschan da lieli —
ubain quels che primminister Silvio Ber-
lusconi spedescha «per direttissima» a sid
dal «Mare Nostrum». Ma la Libia, per il
public europeic, ¢ mo quel toc da lez pa-
jais che chatta plaz giusum sin las char-
tas geograficas da noss continent, pia la
strivla sper il Mar mediterran. Ins embli-
da che I'intschess da la Libia (1 775 500
km?) tanscha fin 750 km a sid da quel
mar e cunfinescha cun Sudan e Tschad
(...). E gist 13, amez la Sahara, ¢ situada

I'oasa da Cufra (44 000 olmas). Delius:
«Ils var 4000 Tubus nairs che vivan a
Cufra han emprendi a temair il naziuna-
lissem arab dal dictatur. Dapi 2007 f2l
bandischar sistematicamain quella mi-
noritad. Ils var 500 000 Tubus vivan en
Tschad e Niger (...). Ils plis én da reli-
giun islamica (...). Gia daditg én Tubus
da chasa a Cufra. Ma il dictatur (...) als
resguarda sco immigrants esters che
r’hajan pers nagut en sia naziun araba.
Da december 2007 ha la regenza libica
priva ils Tubus da lur dretg da burgais.
Lur uffants n'astgan betg pli frequentar
la scola, lur famiglias na vegnan betg pli
tgiradas en ils ospitals (...). Dapi novem-
ber 2009 han tozzels famiglias pers lur
chasas (...). Las forzas da segirezza pi-
tgan tgi che resista. Savens datti mo pau-
cas minutas per bandunar la chasa avant
Parriv dals bulldozers. Ins na porscha mai
autras chasas sco quartiers d’urgenza. Las
autoritads refuseschan da prolungar ils
passaports dals Tubus u d’als emetter le-
gitimaziuns novas. Ins impedescha sa-
vens geniturs d’annunziar uffizialmain la
naschientscha da lur uffants» (p. 42).

Per I'autonomia locala
La Libia na renconuscha gnanca sia mi-
noritad berba che fa or var 10% da la po-
pulaziun totala. L'Algeria perencunter
renconuscha tuttina in da ses dus lin-
guatgs berbs. En «Bedrohte Vélker»
2/2010 releva il politolog Akli Kebaili
progress en la societad algeriana: «Dapi
paucs onns percorsch’ins ina meglra ac-
ceptanza da la lingua e cultura berba.
Entgins Arabs scuvran lur ragischs ber-
bas» (p. 36). Lautur punctuescha il po-
stulat d’autonomia locala cun bilingui-
tad uffiziala per ils intschess berbs. Er en
Maroc pretenda il moviment berb in’au-
tonomia regiunala per la muntogna dal
Rif, a sid dal Mar mediterran, e per la val-
lada dal Sus, a sidvest da ’Atlas. La Sa-
hara dal vest, per gronda part occupada
illegalmain da Maroc, na po betg valair
sco minoritad etnica u religiusa, ma la
dominaziun spagnola ha da a sia popu-
laziun nomada in’atgnadad culturala che
la monarchia marocana, cun sia tradi-
ziun urbana, ¢ strusch abla da respectar.
Rabat promova I'immigraziun en l'in-

tschess occupa per consolidar sia atgna
dominaziun.

Mauretania multifara

La Mauretania (3 milliuns olmas) & pus-
pe in auter cas. Ella n’¢ ni in reginam ere-
ditari, sco il Maroc, ni ina dictatura na-
ziunalista, sco la Libia, mabain ina repu-
blica islamica relativamain democratica,
dentant cun cuminanzas che mettan en
dumonda sia existenza a lunga vista. Ils
Africans nairs, cun plis agens linguatgs,
fan or ina terza part da la populaziun to-
tala; i vivan cunzunt sper il flum Senegal
che furma il cunfin tranter il stadi da me-
dem num e la Mauretania. La Frantscha
coloniala ha fixa quel cunfin che surviva
en I'Africa independenta. Var 4% da la
populaziun discurran in linguatg berb
numna «tamaschec», la lingua dals renu-
mads Tuareg che vivan er en I'Algeria,
Mali e Niger. Il rest da la populaziun
maura discurra arab, ma ins distingua
Ielita tradiziunala, pia ils Maurs per pro-
pi, e la classa inferiura dals «Haratin,
furmada da sclavs u anteriurs sclavs. La
sclavitid surviva en Mauretania, sco
ch’Antoine de Saint-Exupéry (1900-
1944) la descriva curtamain en in chapi-
tel da ses roman «Terre des hommes».
Quel toc Sahara conquistd da la Fran-
tscha avant passa tschient onns ha in-
fluenzi la litteratura da la pussanza colo-
niala en ina moda e maniera ch’ins na
spetgass betg. Avant il pilot «Saint-Ex»
ha luffizier Ernest Psichari (1883—
1914), figl d’in promotur dal linguatg
grec modern, fatg servetsch 1909-1912
en Mauretania. La profunda religiusadad
dals Maurs ’ha impressiund usché ferm
ch’el ha decidi da vegnir muntg domini-
can. El e lautur da «Le petit Prince» n'¢n
betg stads ils unics scripturs franzos bul-
lads daI’Africa; in exempel contemporan
¢ Jean-Marie Gustave Le Clézio, premi
Nobel da litteratura 2008, che deriva da
Mauritius en I'Ocean ind ed ha vivi en
Camerun. E tge fiss l'ierta spiertala da
I'Europa da tradiziun latina senza il «bab
da la Baselgia» Aurelius Augustinus

(354-430), naschi en l'odierna Algeria?

* Adressa: Geiststr. 7, D-37073 Gottingen.
Fax 0049 551 580 28.
Posta electronica: info@gfbv.de

m INSTITUT DAL DICZIUNARI RUMANTSCH GRISCHUN

DA FELIX GIGER

Entant ch’ils Ladins faschevan pli baud
lur chapuns cun ravitscha (sursilvan ra-
betscha), dovran ils Sursilvans ils urtais
per lur tratga «naziunala». Lerva & cun
gronda probabilitad pli u main la me-
dema en Surselva sco en Engiadina. Tge
¢ capitd ch'il medem pled (ravitscha) &
vegni duvra per duas chaussas differen-
tas e ch'ina medema chaussa (la feglia da
las ravas) ha survegni dus nums diffe-
rents? Tge signifitgava insumma il pled
urtais a lorigin? Il filolog ha ina buna
strategia per respunder a questa du-
monda: la conuschientscha dal svilup
istoric dals suns. El divida ils pleds en
silbas accentuadas e nunaccentuadas e sa
dumonda, tge silbas latinas che pon sa
zuppar davos quellas. Tge stat pia davos
ur-tas, in «ur tais»? Segiramain na,
pertge ch’in num sco «ur tais» per ina
erva na fa nagin senn.

In'erva d'iert
Empruvain in‘autra via! Nus dividin il
pled en ils elements «urt-» nunaccentua
ed «-ais» che porta 'accent. «-ais» deriva
quasi adina dal latin -ese u -emse(m)
Exempels: trais < #res, Vallais < Val-
lense(m), mais < mense(m), maisa <
mensa. Tge faschain nus ussa cun lele-
ment «urt-»? En il svilup dal latin al ru-
mantsch én ils suns R e T praticamain re-
stads intacts. Nus pudain pia construir
fin ussa in pled latin ipotetic che sto tu-
nar circa sco -rtense(m). Ils vocals nunac-
centuads en ils pli difficils; quels pon sa
midar en praticamain tut ils vocals. Ma
nus savain or dal svilup portare > purtar,
rogare > rugar che quest u dad urtais pu-

Danunder derivan ils urtais?

11

9

e 3

Differentas spezias d’urtais: (da s. a d.) urtais verd, urtais mellen, urtais cun cost fin, urtais cun cost gross.

dess derivar dad in O latin. Cun quel ar-
rivain nus ad in pled ipotetic -ortense(m)
La persuna che sa latin pensa ussa imme-
diat a I'adjectiv latin HORTENSIS che
signifitga ‘che deriva da liert, che fa part
daliert’. Lurtais fiss pia oriundamain in-
‘erva cultivada «en iert. Questa signifi-
caziun ¢ bler pli probabla per ina verdura
che quella dal «ur tais», ma ella na satisfa
betg cumplettamain, perquai ch’il pled
rumantsch #rtais & in substantiv, il latin
hortense dentant in adjectiv senza signifi-
caziun specificativa. Per che quel fetschia
in senn, sto ins simaginar el en cum-
binaziun cun in substantiv masculin,

forsa cun il pled fegl, forsa schizunt cun
in masculin ravitsch (che avess lura pli
tard sviluppa il collectiv ravitscha) u per-
fin cun il pled fain.

In vegl pled per verdura
La veglia significaziun dad urtais n’¢
betg specificamain  ‘Mangold’  sco
ozendi. Il mussament il pli vegl datescha
da 1611 e deriva da Stefan Gabriel:
«SchK'iin vert urteis, / Vén Deus els giu
tallgiare». Il vers ¢ translata dal psalm
37,2 che sa cloma en latin: «Quemad-
modum holera herbarum cito deci-
denty, translata en la Bibla da Turitg cun

«Wie das griine Kraut verdorren sie». 1
proxim document deriva da la Bibla sur-
silvana dal 1718: «Mes plaids flussegian
sco la plievgia sin I'erva, a sco ils daguts
silg urteis.» En quest passadi remplazza
urtais il pled latin gramen ‘pastg’; en dif-
ferents auters, nua che la Bibla ladina
dal 1676 dovra savens ravitscha, rem-
plazza el dentant las expressiuns latinas
herba ‘erva’, holus ‘erva da cuschina, ver-
dura’.

Il chaputschin Flaminio da Sale de-
finescha en sia grammatica rumantscha
dal 1729 ils urtais en in lieu cun ‘erba’,
en in auter cun ‘bieta’ (= Mangold). I

na sa tracta qua da duas definiziuns dif-
ferentas, pertge chil talian erba signi-
fitga era ‘ortaggio, verdura. La veglia
significaziun sursilvana, in pau diffusa,
pon ins pia circumscriver cun ‘erva
mangiabla, plantada en iert, verdura’.
Sche nus mettain l'expressiun en con-
nex cun la rawitscha (sursilvan rabe-
tscha), vesain nus che la ravitscha,
oriundamain  Terva mangiabla da
tschertas ravas dal gener Beta vulgaris’,
¢ daventada en Surselva ‘I’erva na man-
giabla da verduras cun bulb2’, entant
che l'urtais sto adina avair desegna la
feglia d’in’ autra variaziun speziala da la
Beta vulgaris’. Probabel hai da in temp
en Surselva, nua che tuttas duas spezias
en vegnidas cultivadas, uschebain la ra-
vitscha sco I'urtais. Ensacura ¢ la culti-
vaziun da la ravitscha ida ord moda, e
resta & l'urtais ch’¢ daventa la verdura
da feglia par excellence en ils ierts pu-
rils, uschia ck’ins ha pudi duvrar quest
pled en la Bibla sursilvana per denomi-
nar las verduras insumma.

In‘invenziun rumantscha

In fatg interessant ¢ ch’il pled ¢ derasa
exclusivamain en Surselva e Grischun
central. Nagin dals lungatgs neolatins
conuscha l'expressiun. I dat en talian,
franzos e spagnol pleds che derivan dal
latin HORTUS f‘iert’ per denominar ils
legums e las verduras (per ex. talian or-
taggio, franzos regiunal ortailles, spagnol
hortaliza), ma negin da quels desegna
specificamain ils urtais, ed i dat absolut-
tamain nagin derivat da HORTENSIS.

IIs Rumantschs n’han betg suletta-
main inventa ils chapuns, els han era in-
venta ils urtais!

vilup sistematic da persunal — svilup sin tuts nivels

DA NORBERT THOM E CLAUDIA PROBST

B Il svilup dal persunal duai qualiftgar
tut las persunas emploiadas sin tut ils
nivels ierarchics da surpigliar las in-
cumbensas actualas e futuras en I'in-
terpresa ed en il mund da la lavur. La fi-
namira centrala dal svilup dal persunal
e d'activar il potenzial individual. I1 svi-
lup dal persunal ¢ en emprima lingia
in'incumbensa directiva ch’¢ da realisar
en il rom da la responsabladad da promo-
ziun. Ils responsabels per il persunal ve-
san il svilup dal persunal savens sco ina da
las pli grondas sfidas da lur lavur. Ma sche
Pinterpresa applitgescha las mesiras a mo-
da correcta, alura porscha il svilup dal
persunal numerus aVantatgs.

Schanzas per l'interpresa

In bun svilup dal persunal augmenta la
cumpetitivitad d’in’interpresa. El promo-
va il svilup da las cumpetenzas-clav, per-
metta a l'interpresa da s'adattar a las spe-
tgas dal martg? e da las tecnologias ed aug-
mental’effizienza e l'efficacitad dals singuls
commembers da l'interpresa resp. da I'en-
tirinterpresa. In bun svilup dal persunal
contribuescha damai ad in clima da lavur
agreabel. A medem temp servala scolaziun
d’agens collavuraturs sco mesira preventi-
va per evitar ina mancanza da commem-
bers dal cader e da persunal qualifitga (quai
che reducescha ils custs per recrutar persu-
nal) e sco mesira per augmentar lattracti-
vitad da l'interpresa sco patruna.

Schanzas per ils collavuraturs

Il svilup dal persunal porscha ina cumbi-
naziun tranter il svilup persunal e profes-
siunal. Igl ¢ evident ch'il svilup dal persu-
nal procura per ina qualificaziun spe-
zialisada, per in svilup da la persunalitad
e per ina pussaivladad d’augmentar las
entradas. Ulteriurs avantatgs vesan las
persunas emploiadas en 'assegnaziun da
las incumbensas tenor las qualificaziuns e
las preferenzas, en 'augment da la moti-
vaziun, da la cuntentientscha en la lavur
e da la mobilitad individuala sin ils mar-
tgads da lavur, en la garanzia da la plazza
dalavur ed en il meglierament da las pus-
saivladads da far carriera. Las finamiras da
las persunas emploiadas sa differenzie-
schan considerablamain en relaziun cun
lur posiziun ierarchica, la scolaziun for-
mala e la vegliadetgna.

Ristgs
1l svilup dal persunal cumpiglia pero era
ristgs. La fluctuaziun dals collavuraturs
po crescher sin fundament dala situaziun
sin il martgd da lavur. Sch'i mancan las
pussaivladads internas d’applitgar las
qualificaziuns acquistadas demotivescha
quai ils emploiads. En pli demotiveschi il
persunal sche singuls collavuraturs na
vegnan betg resguardads en il rom da las
mesiras da svilup ubain en moda fitg dif-
ferenta. Ultra da quai ¢si da princip grev
da quantifitgar il success da talas mesiras.

lerarchia e cultura determineschan essenzialmain il svilup d’in‘interpresa.

Las trais cumponentas principalas
d’in sistem da sviluppar il persunal
Il svilup dal persunal capita cun process
da scolaziun sistematics (mesiras da fur-
maziun) e cun l'acquist intenziuna da
cumpetenzas en differentas plazzas da
lorganisaziun (mesiras che soriente-
schan tenor la plazza sco la substituziun
e Pamplificaziun da la lavur). La realisa-
ziun efficazia pretenda ultra da quai in-
furmaziuns davart las persunas (qualifi-
caziuns, preferenzas), davart pretaisas da
la plazza en I'interpresa e davart martgads
da lavur e da furmaziun relevants. Que-
stas trais cumponentas principalas ve-
gnan concretisadas curtamain qua sut-

vart.

1. cumponenta: infurmaziuns
ATlintern d’in’interpresa én profils d’exi-
genzas e valitaziuns dal persunal las basas
decisivas. Las valitaziuns dal persunal
mussan d’ina vart co clils collavuraturs
adempleschan las pretaisas actualas da la
plazza, da 'autra vart tge potenzial ch’els
han per surpigliar novas incumbensas.
Cleras descripziuns da las plazzas, perd
era plans d’organisaziun ¢n ina premissa
per buns profils d’exigenzas. Cun cum-
paregliar omadus instruments po vegnir
erul il basegn d’agir correspundent.

Impurtant ¢ era d’enconuscher il
martgd da lavur relevant ed il sistem da
furmaziun, surtut sch’i vala da recrutar
persunal sco alternativa al svilup dal per-
sunal. Quai permetta da selecziunar las
persunas emploiadas tenor ils basegns e
mussa en tge furma ch’ins po transferir la
savida intermediada sin la plazza da lavur
e tge savida nova che las persunas em-

ploiadas ston anc acquistar per pudair far
la lavur.

2. cumponenta: mesiras che
concernan la furmaziun

La scolaziun professiunala per gronda
part reglada (chavazzin «sistem da furma-
ziun dual») furma la basa per ils elements
che concernan la furmaziun. Ord vista da
interpresa daventa il perfecziunament
pli impurtant sche las persunas emploia-
das vegnan a savair enconuschientschas,
abilitads ed ideas che gidan ils collavura-
turs u ils commembers dal cader a man-
tegnair, actualisar u schlargiar lur qualifi-
caziuns. In ulteriur tema ¢ la «rescola-
ziun» che renda capabla ils pertutgads da
far in'autra activitad professiunala.

Gist en il sectur dal perfecziunament
datti oz ina purschida muldifara quasi
nunsurvesaivla. Igl ¢ recumandabel d’e-
xaminar las offertas a moda preliminara e
minuziusa e da dumandar per cussegl ex-
perts externs.

3. cumponenta: mesiras che
concernan la plazza
En connex cun las mesiras che concernan
la plazza discurr’ins da structurar la lavur
e da planisar la carriera. La finamira ¢
tranter auter d’occupar resp. planisar las
plazzas en l'interpresa per pudair adattar,
amplifitgar u approfundar las qualifica-
ziuns dals collavuraturs uschia che quels
pon sviluppar il meglier pussaivel lur ca-
pacitad da prestaziun. La rotaziun da
plazzas da lavur e l'amplificaziun da la la-
vur signifitgan in engrondiment dal
champ da lavur quantitativ, 'enritgiment
dalalavur e gruppas da lavur parzialmain

Survista dals instruments dal svilup dal persunal
coaching
mentoring parallel-to-the-job
: . on-the-job / ' g )
into-the-job near-the-job | off-the-job out-of-the-job
instruments instruments instruments instruments
individuals collectivs _ individuals collectivs
engaschi sco lavur da project; studi autodidactic; referats; discurs
assistent; lavur en gremis; instrucziun didactics; cas
substitut; circul da qualitad; programmada; concrets;
successur, lavuratori e-learning; simulaziuns; gieus
instrucziuns; d'emprender sistemns tutorials da rollas;
lavurs spezialas trenaments che
promovan la
_ dinamica da gruppa
Funtauna: sa furdond sin J. Barhel, F, G. Backer. Parsonal-Managameant. Grundzige fir Konzeptionan beirisbichar Parsonalarbet, Stutigart (2013, p. 499 ss.)

Questa grafica dat ina survista davart ils instruments che vegnan applitgads per il svilup dal persunal.

autonomas muntan in engrondiment dal
champ da lavur qualitativ.

Lultim temp vegnan propagads pli e
pli concepts d’organisaziun che prevesan
da minimar ils stgalims ierarchics (p. ex.
la holocrazia). Perquai fai senn d’introdu-
cir ultra dals models da carriera tradiziu-
nals ulteriurs models. La carriera profes-
siunala ¢ marcada da 'augment da la re-
sponsabladad professiunala cun accent
sin la savida d’experts. La carriera da pro-
jects permetta il svilup dals collavuraturs
cun dar ad els la pussaivladad da surpi-
gliar a temp limita la responsabladad en
in champ spezialisa ubain en la direcziun.

Sistematisar ils instruments
Ils instruments dal svilup dal persunal én
multifars. Per quest motiv vegnan els ca-
tegorisads en 'illustraziun sequenta.

«Sa sviluppar cun las incumbensas»
Ina plazza da lavur dat da princip la pus-
saivladad d’experimentar cun situaziuns
d’emprender orientadas a I'applicaziun.
Lindividi po vegnir promovi via in aug-
ment sistematic da las incumbensas en
colliaziun cun in’instrucziun ed in ac-
cumpagnament tenor plan (p. ex. func-
ziun da substituziun, regulaziun da suc-
cessiun e lavurs spezialas). Per la persuna
da cader responsabla signifitga quai pero
in sforz areguard il temp e la metodica. Igl
¢ pussaivel da promover il collectiv cun
differentas furmas da gruppas da lavur.
Quellas pon sa distinguer suandanta-
main: ulteriuras incumbensas parallelas a
las fatschentas dal di, la furmaziun da
novs teams ¢ da spazis da temp predefi-
nids. Exempels tipics én projects per svi-
luppar novs products, novas strategias u
novs process, sco era projects per collavu-
rar en cumissiuns e comités. Lavantatg da
tals instruments dal svilup dal persunal &
la gronda relevanza per I'atgna interpresa.

En vista a las ierarchias che vegnan pli
e pli orizontalas survegnan las regulaziuns
da substituziuns en 'avegnir dapli mun-
tada. La persuna che surpiglia la substitu-
ziun fa quai supplementarmain a sia acti-
vitad d’enfin qua ed ¢ da nov damai re-
sponsabla per ulteriurs champs da lavur
cun las cumpetenzas e las responsabla-
dads respectivas.

Il svilup dal persunal parallel

cun la plazza da lavur
Ils dus champs «mentoring» e «coachingy
pon vegnir chapids sco partenadis d’em-
prender. Omadus champs sa distinguan
tras 'interacziun intensiva per il solit per-
sunala tranter las persunas ch’emprendan
e quellas ch'instrueschan. Entant chil
«mentoringy ¢ in instrument cumplessiv
sin il nivel persunal cun in grond engaschi
emoziunal vegn il «coachingy savens ap-
plitgd punctualmain ed en champs spe-
zialisads per preparar ina persuna inten-
ziunadamain per ina nova incumbensa
ubain per schliar problems. Sco menturs
e coachs vegnan en dumonda tant persu-
nas internas sco er externas. La premissa
per avair success ¢ ina buna relaziun inter-
umana tranter ils dus individis.

Il svilup dal persunal
ordaifer la plazza da lavur

Per intermediar ordaifer la plazza da lavur
enconuschientschas ed abilitads sur-
ordinadas, perd orientadas a l'activitad,
pon vegnir incumbensads purtaders a
lintern da linterpresa (agens sco er
esters), purtaders intermanaschials ubain
purtaders externs. Era qua differen-
ziesch’ins tranter duas furmas d’instru-
ments. Furmas dal studi autodidactic,
Papplicaziun da medias digitalas (e-lear-
ning) ubain sistems tutorials sa focusse-
schan sin l'individi. Uschenumnads in-
struments collectivs sco referats, discurs
didactics, cas concrets, simulaziuns u
gieus da rollas promovan il dialog e gidan
a sviluppar commembers d’in team.

Il svilup dal persunal a I'entschatta
ed a la fin da I'activitad professiunala
Sut «into the job» chapesch’ins 'entrada
enl'activitad professiunala e damaila sco-

laziun. «Out of the job» tematisescha la
midada da l'activitad professiunala en la
fasa da pensiun. Cura ch'insatgi va en
pensiun duess il svilup dal persunal esser
in impurtant tema entaifer I'interpresa. I
vala d’organisar activitads intenziunadas
che gidan ils collavuraturs pli passads da
dar vinavant internamain lur savida ed
experientschas avant cl'ir en pensiun.

Facit
Las curtas explicaziuns mussan la multi-
fariadad dal svilup dal persunal. Impur-
tant ¢ d’'armonisar bain ils singuls ele-
ments e d’als applitgar a moda intenziu-
nada e sistematica. Igl ¢ da gronda mun-
tada d’integrar il svilup dal persunal en il
concept cumplessiv da la direcziun da
Pinterpresa, d’al orientar a la strategia da
linterpresa e d’al colliar cun las valurs da
la cultura da l'interpresa. Il concept d’or-
ganisaziun valaivel ¢ en quel reguard de-
cisiv per las pretaisas da las incumbensas
actualas e futuras. Ina da las pli grondas
sfidas en connex cun il persunal vegn ad
esser per las interpresas da sviluppar a
temp las enconuschientschas spezialisa-
das da lur collavuraturs.

Il svilup modern dal persunal na da-
stga per0 betg vegnir dirigi dad esters. Las
persunas emploiadas dad oz san tge ch’el-
las vulan. Ellas controlleschan sasezzas e
tschertgan activamain co armonisar cum-
petenzas ed incumbensas. Il svilup dal
persunal sa mida uschia en in svilup da las
persunas. Metodas novas sco il coaching
vegnan damai adina pli impurtantas.

Bun da savair

— collavuraturs d’ina qualitad supre-
ma giustiﬁtgeschan pajas autas e per-
mettan avantatgs da concurrenza

— il svilup dal persunal ¢ en in pajais
cun pajas autas sco la Svizra in instru-
ment ordvart impurtant

— il svilup dal persunal ¢ ina finamira
centrala da collavuraturs e patruns

— la basa dal svilup dal persunal ¢ da
reconuscher cumpetenzas e poten-
zials

— la concepziun moderna dal svilup
dal persunal ¢ in svilup da las persu-
nas

— tecnologias novas avran furmas da
I'intermediaziun da savida tenor ba-
segns

— la scolaziun entaifer la plazza da la-
vur e las schanzas da far carriera ve-
gnan differenziadas adina dapli

— il svilup dal persunal professiunal
pretenda 'engaschi cumbina da com-
members dal cader e da spezialists

— ina concepziun integrada e sia
orientaziun strategica én da muntada
ordvart gronda

— numerusas mesiras singulas («turis-
sem da curs») na furman anc betg in
concept general integra

— en il rom da concepts generals
duessi dar accents.

lls auturs

Prof. em. dr. prof. h.c. dr. h.c. muit.
Norbert Thom
estadirectur dal'Institut per organisa-
ziun e persunal (IOP) da I'Universi-
tad da Berna. Oz ¢ el engascha la sco
professer emerita e lavura en pli sco
senior fellow en centrums per public
management e per il management en

il sectur da la sanadad.

Claudia Probst, lic.rer.pol.
ha studegia scienza d’economia da
manaschi a 'Universitad da Berna.
Ella ha lavura var diesch onns en la
cussegliaziun d’interpresas ed ¢ ac-
tualmain assistenta a 'TOP.

www.iop.unibe.ch
personal SCHWEIZ avrigl 2018




MARDI, ILS 27 DA SETTEMBER 2016 7

Surdada d’in premi e
vernissascha d’in cudesch

M (cp) Zilla Leutenegger survegn il
Premi d'art 2016 da la fundaziun Be-
we. Questa fundaziun undrescha po-
siziuns artisticas extraordinarias da
lascenad'art contemporan da la Sviz-
ra. Il premi e dota cun 30000 francs e
vegn surda ils 28 da settember a cha-
schun da I'exposiziun «Tintarella di
Luna» da Zilla Leutenegger en il Mu-
seum d’art dal Grischun. En il rom da
la surdada dal premi vegn ultra da
quai preschenta il nov catalog d'ex-
posiziun. Tar las particularitads dal nov
Museum d’art dal Grischun a Cuira tut-
ga in «laboratori» ch’¢ ina pitschna hal-
la d’art entaifer il museum e che permet-
ta auters formats d’exposiziun. Regular-
main vegnan envidads artistas ed artists
da sviluppar novas lavurs per quest lo-
cal. Il process artistic che vegn lantscha
uschia po capitar ubain avant ubain du-
rant I'exposiziun. Impurtanta ¢ la liber-
tad d’agir che nus, sco instituziun, pur-

schain a las artistas ed als artists, e quai
pertutgant il concept e pertutgant il lo-
cal. Il laboratori po servir sco tribuna
d’emprova ed il local survegn uschia
in’atgna tempra en il connex cumplessiv
dal museum.

Lartista svizra Zilla  Leutenegger
(*1968) ch’¢ creschida si a Cuira ha per-
sequitd la naschientscha dal local gia du-
rant il temp da construcziun e I’ha ussa
pudi duvrar sco emprima. Per sia nova
gruppa d’ovras «Tintarella di Luna» ha
Leutenegger prendi sco punct da parten-
za la glisch che penetrescha en l'architec-
tura: Maletgs stgirs da la notg mussan lo-
cals interns che daventan il lieu d’ina sce-
nografia speziala da la glisch e ch’obte-
gnan ina poetisaziun quieta. Lexposi-
ziun «Tintarella di Luna» pon ins vesair
anc fin ils 6 da november en il laboratori
dal Museum d’art dal Grischun.

La fundaziun Bewe ch’¢ vegnida fun-
dada dad Elisabeth e da Bruno Weiss sa
deditgeschaala promo-
ziun da l’art contempo-
ran. Il premi d’art su-
stegna artistas ed artists
en lur operar e pussibi-
litescha al Museum
d’art d’edir in catalog
d’exposiziun davart
«Tintarella di luna».

Mesemna, ils 28 da settem-
ber 2016, a las 18.00,
Museum d’art dal Grischun
Cuira.

Zilla Leutenegger, maisa
cun sutga, da Zilla Leu-
tenegger e la Galerie
Peter Kilchmann, Turitg.
MAD

LEXICON ISTORIC RETIC

Fundaturs, presidents e secretaris generals
da la Lia Rumantscha

M LaLia Rumantscha é vegnida funda-
da il 1919 sco organisaziun da tetg da
las uniuns linguisticas e culturalas ru-
mantschas en Svizra. Questa pre-
schentaziun cumpiglia las biografias
da I'emprima suprastanza sco er dals
presidents (incl. presidentda la sesida
da fundaziun) e secretaris generals da
la Lia Rumantscha, uscheé lunsch sco
che quellas en cuntegnidas en il LIR
(successiun: tenor data da naschient-
scha). Ils 27 da fanadur 1919 ha Gia-
chen Conrad, l'iniziant da la Lia Ru-
mantscha, preschentd a Tusaun en rom
d’ina sesida d’orientaziun sias ideas per
in'organisaziun tetgala communabla da
tut la Rumantschia. Ils 26 d’october
1919 ha alura gi lieu a Cuira en T'hotel
Steinbock la sesida da fundaziun dala Lia
Rumantscha. Da questa reuniun han
prendi part 24 delegads da la Societad
Retorumantscha e da las organisaziuns
regiunalas Uniun dals Grischs, Uniun
rumantscha da Schons, Romania ed Uni-
un rumantscha da Cuira. Sco president
dala pli veglia organisaziun rumantscha,
la Societad Retorumantscha (1885), ha
Andrea Vital presidia la sesida da funda-
ziun.

Da I'emprima suprastanza da la Lia
Rumantscha han fatg part: Giachen
Conrad (president), Gian Rudolf Mohr,
Giusep Demont, Chasper Pult e Georg
Willi.

Andrea Vital

* 11 da settember 1855 a Puntraschigna,
+ 13 d’october 1943 a Ftan, refurma, da
Sent e Fran. Figl da Nicola, reverenda, e
da Barbara nata Conradin. e Catharina
nata a Porta, figlia da Stephan, cafetier a
Copenhagen. Scola communala ed Insti-
tut a Porta a Ftan, Scola chantunala a
Cuira. Studi da giurisprudenza a Strass-
burg, Lipsia, Minca e Turitg. Advocat a
Ftan a partir dal 1878. President da la
dretgira cirquitala e districtuala, com-
member liberal dal Cussegl grond 1879—
95 € 1917-23 (president 1892), cusseg-
lier guvernativ 1894-1902 (Departa-
ment d’educaziun, president 1896 e
1901), cusseglier naziunal 1899-1919.
Vital era participa a moda decisivaala re-
visiun da la Constituziun chantunala dal
1894 ed als projects da lescha davart il
dretg da las auas dal 1906 (plaun chan-
tunal) respectivamain dal 1916 (plaun
federal). Sco emprim suprastant dal De-
partament d’educaziun en la nova Re-
genza grischuna da tschintg commem-
bers ha el promovi decisivamain la crea-
ziun da meds d’instrucziun per las scolas
rumantschas sin tut ils stgalims. Presi-
dent dala SRR 1897-1925. Recaltgader
da subvenziuns per il Dicziunari Ru-
mantsch Grischun e confundatur da la
LR (1919). Biograf da Gian Fadri Cade-
ras e da Zaccaria Pallioppi, editur da
chanzuns ed autur da «La literatura ladi-
na dels ultims tschient ans» (1916).

Jiirg Simonett
Presidents
1919 - 1945 Giachen Conrad
1946 - 1963 Steafan Lovingert
1963 - 1964 Andrea Bezzola
1964 - 1977 Picrin Rarti
1977 - 1984 Remedi Arquint
1984 - 1991 Toni Cantieni
1992 - 1996 Chasper Pult
1997 - 2003 Jost Falert
2004 - 2012 Vincenr Augustin
2013 - 2015 Duri Bezzola
2016 - Johannes Flury

Secretaris generals

1919 - 1932 Steafan Lovingett
1932 - 1938 Andrea Schorta
1949 - 1954 Jon Pult
1960 - 1968 Giachen Giusep Casaulia
1968 - 1978 Hendri Spcsr.‘ha
1978 - 1980 Ise Camartin
1950 = 1980 Hans Caprez
(elewt, sa retratg avant il
cumenzament da uffizi)
1980 - 1997 Bernard Cathomas
1997 = 2007 Gion Antoni Derungs
2007 - 2007 Urs Cadruvi
2017 - Martin Gabriel

Presidents e secretaris da la Lia Ruman-
tscha.

Chasper Pult
* 2 da schaner 1869 a Sent, T 31 d’octo-
ber 1939 a Sent, refurma, da Sent. Figl
da Jon e da Barbara nata Crastan, da
Sent. oo 1908 Lola nata Kiing. Scola pri-
mara a Massa Carrara (Toscana) ed a
Sent, Scola chantunala a Cuira. Studi da
chemia, alura da romanistica a Turitg e
Losanna, dr. fil. 1897. Sia dissertaziun,
publitgada sut il titel «Le parler de Sent
(Basse-Engadine)», ¢ 'emprima mono-
grafia impurtanta davart in dialect local
dal Grischun. Magister da talian a la Sco-
la auta da commerzi a Son Gagl 1901—
34. Commember da la cumissiun filolo-
gica dal «Dicziunari Rumantsch Gri-
schun» a partir dal 1907, schefredactur
da quel a partir dal 1914 e sco tal — en
Iemprima fasa fin il 1920 — rimnader da
material linguistic (questiunaris e littera-
tura); il 1939 ¢ cumpari 'emprim fasci-
chel. Sco filolog, lexicograf e cumbattant
per la lingua rumantscha ¢ Pult s'enga-
scha energicamain cunter 'irredentissem
talian a favur da autonomia e la renco-
nuschientscha dal rumantsch sco quarta
lingua naziunala. Autur da poesias d’oc-
casiun e dal raquint «Papparin» (ediziun
postuma 1954). Cla Riatsch

Giachen Conrad
* 15 da november 1882 ad Andeer, T 21
da schaner 1956 a Turitg, refurma, dad
Andeer. Figl da Christian, pur, e da Vere-
na nata Cadosi, dad Andeer. Scola chan-
tunala a Cuira (partiziun da commerzi).
Emploia da posta, adjunct da la direczi-
un da la posta 1939—47. Acquist d’enco-
nuschientschas dal rumantsch. Com-
member da I'Uniun Rumantscha da
Schons. Promotur engascha da la lingua
e cultura rumantscha. I1 1919 ha Conrad
rendi attent en in artitgel publitgi en la
«Neue Biindner Zeitung» sut il titel
«Kassandrastimmen vom Hinterrhein»
als privels imminents da la germanisazi-
un ed ha pretendi dals Rumantschs cun-
tramesiras energicas e radicalas edin agir
metodic e planisd. Sesappel fervent ha ef-
fectua ils 26 d’october 1919 la fundazi-
un da la Lia Rumantscha, da la quala
Conrad ¢ sta 'emprim president 1919—
45. Undra cun il Curtin d’onur da la Lia
Grischa a Trun. Adolf Collenberg

Georg Willi

*9 d’october 1884 a Surrein/Sumvitg, T
15 da november 1946 a Blinzuna, cato-
lic, da Domat. Figl da Christoph Bartho-
lome, scolast privat tar la famiglia Thurn
und Taxis a Prag, pli tard president com-
munal da Domat, e dad Elise nata
Schmid von Griineck, educatura a Paris
e Londra. Nev da l'uvestg Georgius
Schmid von Griineck. oo Julia Condrau,
figlia d’Augustin, medi. Gimnasi a Feld-
kirch, collegi a Sviz, studis da giurispru-
denza e filologia a Friburg, dr. iur. 1909
(«Schweizerisches Viehwihrschafts-
recht», 1911). Alura dus onns magister
privat a Firenza ed Arezzo. Pratica d’ad-
vocat a Cuira a partir dal 1911. Deputa
conservativ-catolic en il Cussegl grond
1911-19 (per il cumin d’Il Plaun), cus-
seglier guvernativ (Departament da gius-
tia, polizia e sanitad) 192026, cusseglier
dals chantuns 1935-38. A basa da sias
experientschas negativas sco chapitani
d’infantaria durant 'Emprima Guerra
mundiala, ha Willi inoltra il 1936 in pos-
tulat per introducir ina cumpensaziun da
la paja e dal gudogn per schuldads, reali-
sada tschintg mais suenter 'entschatta da
la Segunda Guerra mundiala e cumplet-
tada pli tard cun subsidis per purs da
muntogna e lavurers occupads en agri-
cultura. Directur da 'Uflizi federal per
industria, mastergn e lavur (oz Secretari-
at da stadi per 'economia) dal 1939 fin
sia mort. Roman Biihler
Gian Mohr

* 18 d’avrigl 1885 (Gion Rudolf) a Zer-
nez, T 12 da favrer 1956 a Cuira, refur-

Lia Rumantscha).

ma3, da Susch e Tschlin. Figl da Mathias,
pur, ¢ da Mengia nata Notegen, da
Tschlin. o Ottilia nata Tondury, figlia
dad Otto, advocat a Scuol. Gimnasi a
Cuira, studi da giurisprudenza a Fri-
burg, Minca e Berna, dr. iur 1911. Ad-
vocat a San Murezzan e redactur da la
«Engadiner Post» 1913-19 e dal «Freier
Ritier» a Cuira 1919-35 (schefredactur
a partir dal 1920). Vicepresident da la
Lia Rumantscha 1920-45. Commem-
ber liberal dal cussegl da la citad da Cui-
ra (legislativa) 1922-31, president mu-
nicipal 1935-51 ed a medem temp com-
member dal Cussegl grond (president
1944). Cusseglier naziunal 1947-50. El
¢ sa retratg da tut sias funcziuns per mo-
tivs da sanadad. Sco president da la citad
da Cuira ha Mohr promovi 'amplifica-
ziun da l'infrastructura da la citad ferma-
main creschenta en il suenterguerra.
Jiirg Simonett

Steafan Loringett

* prim da mars 1891 a Scuol, T 6 da zerc-
ladur 1970 a Cuira, refurma, da Vargis-
tagn. Figl da Risch, pur, e da Johanna na-
ta Moser, da Wildhaus/SG. e 1) Deta
nata Tschurr (1 1948), 2) Maria nata Ca-
londer. Scolas a Maton, Scuol e Ziran,
alura Seminari scolastic a Cuira. Scolast
a Scuol, Maton ed Andeer a partir dal
1912, secretari da la Lia Rumantscha
1919-32 (fundada il 1919) e da'TDRG
(fin il 1926). Agent general da la socie-
tad d’assicuranzas Winterthur 1926-56,
president da la Renania 1929-44. Sco
president da la LR 1946-63 ha Lorin-
gett stabili ed intensiva ils contacts cun
ils Ladins da las Dolomitas. Cuniniziant
da la Cuminanza Culturala Val Schons
(1958). Poet e translatur; president da la
cumissiun chantunala per meds d’in-
strucziun ed autur principal da la fibla
rumantscha dal 1921 (illustrada da Gio-
vanni Giacometti). Dr. h.c. da I'Univer-
sitad da Turitg 1962, undra en il Curtin
d’onur da la Lia Grischa a Trun.

Adolf Collenberg

Pierin Ratti
* 8 d’avust 1904 a Madulain, T 8 d’avust
1984 a Cuira, refurma, da Madulain.
Figl da Piero, pur e postin, e d’Annetta
nata Steckli, da Schlarigna.  Erica na-
ta Kuhn, da Segl e Lindau/ZH. Gimna-
si a Cuira, studi da medischina veterina-
ra a Berna, dr. med. vet. Veterinari da
cunfin e dals districts da la Bergiaglia e
da I'Engiadin’Ota, domicilia la plipart
da sia vita a Maldgia. President da la Pro
Lej da Segl. Commember dal Cussegl
grond per il circul d’Engiadin’Ota
195763 (president 1961), commem-
ber da la Partida populara democratica.
President dala LR 1964—76. Commem-

Giachen Conrad (emprim president) e Steafan Loringett (emprim secretari general da la

ber dal cussegl administrativ da la Ban-
ca chantunala grischuna. Premi da ren-
conuschientscha da la CRR.

Adolf Collenberg

Andrea Schorta
* 2 d’avrigl 1905 a Zernez, T 12 da de-
cember 1990 a Cuira, refurma, da Zer-
nez. Figl da Jon, pur e conductur, e da
Chatrina nata Messmer, da Samedan. oo
Berta nata Gantenbein, dr. fil. Seminari
scolastic a Cuira 1921-25, studi da ro-
manistica a Turitg, Paris e Siena, dr. fil
1926. Assistent, alura secretari da Ro-
bert von Planta 1924—30. Secretari da la
Lia Rumantscha 1933-39. Per il «Riiti-
sches Namenbuch» (2 toms, 1939-64)
ha Schorta ramassa ils nums da lieus e
cultiras sco era ils nums da famiglia dal
Grischun. A partir dal 1935 ¢ el sta re-
dactur ed a partir dal 1939 schefredac-
tur dal «Dicziunari Rumantsch Gri-
schun», in dals quatter dicziunaris na-
ziunals ch’el ha dirigl fin il 1975, fa-
schond da I'anteriur «biro dal Dicziuna-
ri» in institut scientific renconuschi. En-
semen cun Alfons Maissen ha Schorta
edi il cudesch da chant vegl rumantsch
«Die Lieder der Consolaziun dell’'olma
devoziusa» (1945). En ils onns 1965-69
¢ el std responsabel per 'ediziun da las
«Funtanas dal dret da'Engiadina e dala
Val Miistair» (2 toms) e dal 198085 per
ils quatter toms da las «Funtanas dal dret
dal chantun Grischun» (statuts commu-
nals, statuts dals circuls e registers), cum-
parids en la retscha RQGR. El ¢ s'enga-
scha per la perscrutaziun da la chasa pu-
rila en il Grischun ed ha redigi in grond
dumber d’impurtantas publicaziuns da-
vart la politica linguistica, I'istorgia da la
lingua e la toponomastica. Pliras distinc-
ziuns, tranter auter il Premi grischun da
cultura 1977 ed il dr. h.c. da las univer-
sitads da Berna (1964) e da Puntina
(1990). Alexi Decurtins

Andrea Bezzola
* 11 da november 1905 a Samedan, T 1
da settember 1963 a Cuira, refurma, da
Zernez. Figl da Constant, beadi dad
Andrea. oo 1959 Ruth nata Baumann,
da Horgen/ZH. Gimnasi a Zuoz e Cui-
ra, studi da giurisprudenza a Turitg e
Genevra, dr. iur. 1936. Actuar dal cir-
cul d’Engiadin’Ota, derschader dal dis-
trict da Maldgia, cusseglier communal
a Samedan, commember dal Cussegl
grond a partir dal 1949. Commember
da la Partida democratica. Cusseglier
guvernativ 1956-62 (president 1959 e
1962). Sco schef dal Departament
d’educaziun e da sanitad é Bezzola s’en-
gascha fermamain per la nova lescha da
scola (1961). Ultra da quai ¢ el era sta
activ en la Fundaziun Planta ed en la

Pro Lej da Segl. President da la Lia Ru-
mantscha 1963. Paul Eugen Grimm

Giachen Giusep Casaulta
* 19 d’october 1919 a Lumbrein, T 17
d’avust 1995 a Cuira, catolic, da Lum-
brein. Figl da Gion Bistgaun, pur, e da
Johanna nata Lombris, da Vella. co Do-
menica nata Sonder, da Salouf. Gimnasi
ad Ebikon/LU e Mustér. Studi da giuri-
sprudenza a Friburg, dr. iur. 1946. Advo-
cata Cuira dapiil 1947. Secretari dal De-
partament da construcziun e selvicultu-
ra 1948-60, secretari da la LR 1960-68.
Commember catolic-conservativ  dal
Cussegl grond per il circul da Cuira
1961-68. Cusseglier guvernativ 1969—
78 (Departament da giustia e polizia fin
lavril 1969, alura dal Departament da
construcziun e selvicultura, president
1972, 1977). President da la Conferenza
dals directurs chantunals forestals e pre-
sident da la fundaziun da la Scola fores-
tala interchantunala, inaugurada il 1975
a Maiavilla. Commember d’onur da la
Societad forestala grischuna e president
da 'Associaziun dal Rain 1979-92. Ca-
saulta ¢ sengaschd fermamain per la
construcziun da vias e per la protecziun
cunter lavinas e torrents. Autur d’intgi-
nas novellas e poesias.  Adolf Collenberg

Toni Cantieni
* 14 da matg 1928 a Vaz, catolic, da Vaz.
Figl da Christian, pur, e dad Anna Mar-
garitha nata Parpan. o Anny nata Pally,
mussadra, figlia dad Augustin, magister,
da Tujetsch. Seminari scolastic a Cuira
1945-49, patenta da scolast secundar a
I'Universitad da Friburg 1953. Scolast a
Vaz, Cuira e Casti 1949—62. President
communal da Vaz 1962-76. Commem-
ber dal Cussegl grond 1963-73, cusse-
glier naziunal 1971-87, commember dal
Cussegl d’Europa 1982—-88. President da
la Partida cristiandemocratica grischuna
1968—75. President central da I’Associa-
ziun svizra da vischnancas 1987-95. Pre-
sident da la Lia Rumantscha 1984-91 e
da la Pro Svizra Rumantscha 1992—
2001. Mainafatschenta e delega dal cus-
segl administrativ da las Pendicularas
Danis SA a Lai 1977-93.  Ursus Brunold

Hendri Spescha
* 24 da november 1928 a Trun, T 28
d’october 1982 tranter Turitg e Domat
(en viadi da return cun la viafier), cato-
lic, da Trun. Figl da Josef, chalger e lavu-
rer da fabrica, e da Catrina nata Nay. Frar
da Matias. Nev da Sep Mudest Nay. o
Martina nata Jorger, da Domat. Semina-
ri scolastic a Cuira 1944-49. Scolast pri-
mar a Tinizong 1949-50. Studis da psi-
cologia, pedagogia, litteratura, istorgia,
istorgia da la musica ed istorgia d’art a
I'Universitad da Friburg. 1950-59, pa-
tenta da scolast secundar. Alura scolast
secundar a Domat, directur dal Center
grischun d’integraziun per persunas cun
impediments a Cuira 1959-68, secretari
dala LR 1968-78, redactur da la Televi-
siun rumantscha 1979-82. Commem-
ber dal Cussegl grond per il circul da Ra-
zén 1973-79. Spescha vala sco in dals pli
impurtants innovaturs da la lirica ru-
mantscha («Il Giavin dalla siringia/Das
Locken des Flieders», 1984; «Uss: poesi-
as/Jetzt: Gedichte», 1998). Autur enga-
scha da gieus auditivs e raquints. Premi
Schiller 1964.  Ursina Guldemond-Netzer

Lexicon Istoric Retic

I LIR cumpiglia bundant 3100 artit-
gels (geografics, tematics, artitgels da
famiglias e biografias) davart istorgia
grischuna/retica e la Rumantschia.
Editura: Fundaziun Lexicon Istoric
Svizzer; versiun online: www.e-lir.ch;
versiun stampada: www.casanova.ch
u en mintga libraria.

LA QUOTIDIANA

Trenta onns suenter la vieuta da 1989

DA GUIU SOBIELA-CAANITZ

M Il davos numer da la revista tude-
stga «0ST-WEST»* ¢ intitula «30 Jah-
re nach dem Fall des Eisernen Vor-
hangs». «La tenda da fier»: Questa me-
tafra e vegnida famusa per englais
(«iron curtain») ils 5 da mars 1946 cun
in discurs da Winston Churchill (1874-
1965): «From Stettin in the Baltic to
Trieste in the Adriatic, an iron curtain
has descended across the continent.»
Il pled decisiv, «across», munta «tras»: La
tenda gieva tras noss continent, 'Europa,
e Ieditorial da la revista entschaiva cun
ils pleds: «In November 2019 jihrt sich
die Offnung der Berliner Mauer» (p. 1).
Lautur punctuescha lura che lezza aver-
tura «sa sblatgescha plaunet en la memo-
ria da ’Europa (...). I svilup politic, so-
cial ed economic ¢ (...) marca da malse-
girezza e d’anguschas dal futur». OST-
WEST 3/2019 ha envida umans da pa-
jais europeics situads a 'orient da lezza
tenda a far mintgin sia bilantscha da
quels trais decennis.

L'Europa fa basegn
Il politolog ucranais Konstantin Sigow
(*1962, Universitad da Kyjiv) fa enda-
ment il mir da Berlin: «Pertge én umans
fugids al vest malgra il privel da mort? I
tschertgavan in spazi da dignitad umana
(...). Il mir serrava la via als umans vardai-
vels, a quels che na pudevan betg pli du-
dir u cumportar la manzegna dals schefs
sovietics; el scumandava da bandunar il
champ blocca da sia atgna manzegna
(...). In schoc é&si sta che 'assamblea par-
lamentara dal cussegl da I'Europa ha refu-
sa ils 24 da zercladur 2014 da discutar la
perscrutaziun da la catastrofa dal sgol
malaisic Boeing MH 17 [vers Kuala Lum-

pur, sur l'intschess ucranais occupa ille-
galmain da milizas russas]. Lez tema spi-
nus era in tabu per deputadas e deputads,
cun la mort da quatter Tudestgs, quatter
Beltgs, diesch Brits, 192 Ollandais e ble-
ras autras unfrendas (...). Pertge han
quels deputads accepta ch'ils Europeans
[en l'aviun] perdian lur dretg da viver?

(...) CEuropan’haancbetg chapila gron-
da impurtanza dal terratrembel da 1989
(...). Quai ha gia mana ad ina nova re-
vantscha da Stalin barmier [1878-1953],
ad ina guerra a duas uras d’aviun davent
da Berlin, a 'annexiun da la Crimea ed
ina violaziun averta dal dretg internaziu-

nal» (pp. 205-207). Redactur Christof

Dahm (*1957) concluda: «I11985 sun jau
sta quasi trais mais en Pologna. Lezza ste-
vasut il dretg da guerra, ma ins sentiva gia
il spiert da vieuta tras in return tar 'Euro-
pa (...). Mo il project europeic da pasch
ha in avegnir; lura ston ins dentant lavu-
rar vinavant cun stinadadad» (p. 230).
Bernhard Vogel (*1932), anteriur prim-

minister da la Turinga (antruras «<DDR»),
concluda OST-WEST 3/2019: «Euro-
pa n'astga betg disdir pervi da problems.
Lezs sto'la resolver. LEuropa fa basegn, pli
necessaria che mail» (p. 235)

* OST-WEST 3/2019, Renovabis (ed.), Regens-

burg (Friedrich Pustet), ISSN 1439-2089,
pp- 161-240.

Il mir da Berlin é daventa ina gallaria da graffitis, qua il famus «Bruderkuss» da I'artist russ Dmitri Wrubel.

MAD

«Jau sun in junkie da medias»

Intervista cun Nicolas Pernet, il nov directur dad RTR

DA DAVID TRUTTMANN/FMR

B Lemna passada é Nicolas Pernetda
Sent/Turitg vegni preschenta sco nov
directur da Radiotelevisiun Svizra Ru-
mantscha. El e vegni elegi ordad in ca-
russel da 15 candidatas e candidats e
daventa uschia quest atun successur
daLadina Heimgartner. La FMR ha dis-
curri cun Nicolas Pernet davart las mida-
das en il mund da medias, ma er sur da
ses regal da Nadal, I'emissiun «1, 2 oder
3» e sia tschertga per in nov dachasa.

FMR: Igl é las diesch la damaun.
Avais Vus gia tadla oz radio?

Nicolas Pernet: Hai, sin mes viadi a la
lavur. Jau taidl surtut SRF4 pervi da las
novitads, per esser sin il current. Dapi
in per mais taidl jau era pli regularmain
emissiuns sur RTR Play per udir tge che
curra e passa en il Grischun. Il radio
tutga atgnamain tar mes ritual da viadi.
Mia dunna ha ma regala sin Nadal in
apparat da «Google home», uschia
ch’jau poss atgnamain tadlar radio a
moda classica, linear u on demand, sim-
plamain sur la rait.

Cun noss dus uffants
stain nus si baud

Ed avais Vus gia legi oz la gasetta?

Plitost sfeglia tras, pero gea, differentas
gasettas. Natiralmain il «Blick», ma era
la «NZZ», il «Tages-Anzeiger» e la
«Stidostschweiz». Quella per mante-
gnair la colliaziun cun il Grischun. La
Quotidiana guard jau la saira perquai
che quella vegn per posta.

Cun tantas gasettas sto voss di pero
entschaiver baud?

Cun noss dus uffants stain nus si plitost
baud, els én da quels da la damaun, en-
turn las 06.00. Ma sco ditg, jau hai sur-
tut «sfegliar las gasettas.

Dumanda auter: Co é Voss consumn da
medias?

Jau sun in junkie da medias e consu-
mesch differentas chaussas. Surtut via
internet, cun ina u 'autra excepziun.
Jau sun p. ex. in fanaticher da magazins,
tranter auter d’alpinissem, u alura
I'«<Economist» ed il «Spiegel». Televisiun
consumesch jau fitg  la carte, sur SRF
Play, la app dad Arte, la mediateca da
ZDF u Netflix. Quai tuna da bler, ma
igl ¢ savens plitost in «zappar tras».

Nicolas Pernet, il nov directur da Radiotelevisiun Svizra Rumantscha.

¢ er in engaschament per la lingua ru-
mantscha, il rumantsch ¢ la «raison
d’étre» da l'interpresa. Il terz motiv ¢
plitost normativ, numnadamain l'idea
dal service public. Jau sun creschi si en
Engiadina durant ils onns 80 cun trais
programs da televisiun e quatter da ra-
dio. Nus guardavan «1, 2 oder 3» e tad-
lavan Francois Miirner tar DRS 3. Talas
emissiuns eran per nus las punts or en il
mund, en autras regiuns. E quai ¢ sta
pussaivel mo grazia al service public. Da
pudair lavurar bainbaud tar quel ed al
sviluppar vinavant, quai ma fa enorm
plaschair.

Dumanda auter: Vus avais in post im-
purtant tar Ringier. Pertge ir davent?

Igl eran propi ils motivs positivs ch’han
tenta da far il pass, damai la decisiun a
favur dal nov post e betg encunter il
vegl. Igl ¢ era da dir: Ussa sun jau sta in
lung temp tar Ringjer ed igl era in bun
mument per ina nova sfida, per novs te-
mas, per nova glieud — simplamain da
far insatge auter. E per relativar I'argu-
ment da la grondezza: Tar la partiziun
da la gruppa «Blick», nua ch’jau lavur
uss, essan nus var 250 collavuraturas e
collavuraturs. Damai pon ins cumpa-
regliar quai cun RTR, cun ses 170 em-
ploiads.

Quant ha era giuga ina rolla dad
avair, sco directur dad RTR, in pe en

la direcziun generala da la SRG SSR?

Quai n’¢ mai std in motiv central. La
motivaziun principala ¢ adina stada a

Igl e savens
in «zappar tras»

Da nov essas Vus directur dad RTR,
per relaziuns grischunas ina gronda
chasa da medias, en cumparegliaziun
cun il «camiun» da Ringier, danun-
der che Vus vegnis, é quai plitost ina
camiunetta. Pertge avais Vus decis per
quest pass?

Igl eén stadas motivaziuns multifarias e
betg in motiv central. Sco emprim: Jau
hai m’occupa quests davos onns cun
dumondas da digitalisaziun e svilup da
medias. Ed en quel champ vuless jau la-
vurar enavant, independent da la gron-
dezza da I'interpresa. La segunda ra-
schun: Jau hai uschia la pussaivladad da
far ina contribuziun per la lingua. RTR

Sent, Ftan,
Son Gagl e Ringier

(fmr/dat) Nicolas Pernet (40) & vegni
elegi avant in'emna sco nov directur
da Radiotelevisiun Svizra Ruman-
tscha. Loriund Engiadinais vegn ad
entrar en uffizi en il decurs da 'atun.
El ¢ marida e bab da dus uffants pit-
schens. Pernet ¢ creschi si a Sent, ha
fatg il gimnasi a 'Institut Otalpin a
Ftan ed ha studegia silsuenter econo-
mia a 'Universitad da Son Gagl. Da-
pi il 2010 ha el lavura en diversas
funcziuns tar la chasa da medias Rin-
gier, surtut en il sectur dal marketing
da la gruppa dal «Blick». Enfin che
Pernet entra en uffizi tar RTR maina
Pius Paulin sco directur ad interim
linterpresa.

favur dad RTR. Cler, i dat anc questa
posiziun aifer la SRG SSR ed era la pus-
saivladad da contribuir als svilups me-
dials a livel naziunal. Ma forsa pudess
ins discurrer qua dad in «zutgerin» sper
RTR. Er en ils gremis naziunals vegn
jau ad esser la vusch per RTR, per las
regiuns, per las minoritads.

Ina roschada
coordinada
n’e quai betg sta

Vossa antecessura Ladina Heimgart-
ner é ida tar Ringier, Vus vegnis da
Ringier. Damai guarda quai ora sco
ina classica roschada che vus avais co-
ordina in cun lauter?

Gea, quai pudess guardar ora uschia.
Perd jau hai vis che la plazza ¢ scritt’ora
cura che Ladina era gia tschernida tar
Ringier. Ina roschada coordinada n’¢
quai dentant betg sta. Nus dus ans en-
conuschain da pitschen ensi, avain per-
fin era giuga curling ensemen. E cler,
cura cl'il proceder da candidatura &1 li-
ber avain nus era bavi in u 'auter café
ensemen.

Tut e capita a la fin
extrem svelt

Cura che Vus entrais en uffizi sco di-
rectur RTR nw’é anc betg defini clera-
main, probabel en il decurs da l'atun.
Pertge va quai usché ditg?

Tut & capita a la fin extrem svelt. La de-
cisiun da la SRG SSR ¢ gea crudada pir
I'emna passada. E gievgia passada hai
jau alura gi temp be sis uras, tranter
Ielecziun e la communicaziun uffiziala,
per infurmar mes superiurs e collavura-
turs tar la Ringier. Perquai n’avain nus
betg anc gi temp da discutar tut en de-
tagl. Quai ma stat dentant a cor. Perd
gea, jau vegn ad entrar en uffizi en il de-
curs da Patun.

Las medias tradiziunalas - las gaset-
tas, ma era radio e televisiun — én sut
squitsch, cun u senza crisa da corona.

Co guarda ora tenor Vus il mund me-
dial en trais onns?

(ri) Qua pon ins mo predir insatge
sbaglia... Empruvain da dir quai tenor
las differentas spartas: Las gasettas ve-
gnan a star anc dapli sut squitsch, tut sa
sposta anc pli ferm en l'internet. Ils ma-
gazins pudessan avair in futur, surtut
magazins tematics. La televisiun lineara
vegn a sa midar. La SRG SSR discurra
da 50:50, vul dir mez linear e mez a la
carte. Il radio enconusch jau il mument
mo sco consument, e tenor mai ¢ il ra-
dio enorm stabil, ils muments per tad-
lar na sa midan betg grond. I dat den-
tant autras sfidas sco p. ex. la moda da
distribuziun ed ils apparats da consu-
mar. Las grondas midadas en il mund
medial han entschet avant 10—20 onns
e quel viadi cuntinuescha. Quai ¢ ina
schanza. Jau sun plitost in tip che vesa
las schanzas clils ristgs.

La colliaziun cun il
rumantsch e ferma

Tge collia Vus insumma cun il mund
rumantsch?

Persunalmain bler. Jau sun creschi si a
Sent, nus passentain bler temp liber en
Engiadina, jau hai amis ed enconu-
schents rumantschs. Rumantsch n’¢
betg mia lingua materna, perquai che
mes geniturs én da Basilea. Pero la col-
liaziun emoziunala cun la lingua e cun
la regiun ¢ ferma. Professiunalmain ma
mancan sa chapescha anc raits pli inten-
sivas cun instituziuns e persunalitads
dal mund rumantsch. Ma quai vegn ad
esser in da mes duairs il proxim temp
dad etablir quels contacts.

Causa corona wavais Vus betg pudi as
preschentar als collavuraturs dad
RTR. Pero en in video as avais Vus
preschenta e dumanda per tips nua
che vus pudessas ir ad abitar cun la
Jamiglia. Avais gia chatta ina dimo-
ra?

(ri) Gea, quai ¢ uschia cun il video. Perd
tips n’hai jau anc betg survegni fin ussa.
Nus vegnin a far midada cun la fami-
glia, ma ans prendain temp per chattar
in bun lieu. Mia dunna — che ha dal rest
sustegni mia decisiun — sto sa chapescha
er anc esser d’accord!



JAU HAI GUGENT
MIA VITA. QUAI MA
DEBITESCH JAU.

Jau viv sco quai ch’i ma plascha ed hai
gugent tgi che jau vi. Jau hai mo ina vita.
Sche jau la giaud u betg decid jau.

Jau ademplesch mes giavischs e surpigl
la responsabladad per mias decisiuns.

Metta in signal

Porta I'ané da LOVE LIFE e mussa che
ti dis gea al manifest. Che ti giaudas

tia vita e procuras che ti na stas mai mal
d’insatge. Ulteriurs manifests ed anels
pos ti retrair sin lovelife.ch

LOVE LIFE vegn realisa da:

Eidgendssisches Departement des Innern EDI
Bundesamt fiir Gesundheit BAG

JAU HAI GUGENT
MES CORP. PERQUAI
AL PROTEGEL JAU.

Per pudair giudair mia vita sun jau depen-
dent/a da mes corp. Jau al protegel da
malsognas sexualas contagiusas sco HIV:
cura che jau sun single, sche jau sun mal-
fidaivel/-vla ed ordaifer ina relaziun utilisesch
jau condoms e ma tegn vi da las reglas da
safer sex. En in partenadi che tuts dus en
fidaivels, pudain nus desister da condoms
suenter che nus avain fatg in test.

JAU NA STUN MAL
DA NAGUT. PER
QUAI PROCUR JAU.

Il bler na stat ins betg mal per quai ch’ins fa,
mabain perquai ch’ins na fa betg. Saja quai
in‘aventura, in discurs — u safer sex. Jau vi
adina pudair dir: jau na stun mal da nagut.

lovelife.ch
#LoveLifeNoRegrets

Bundesamt flir Gesundheit
www.bundespublikationen.admin.ch / 316.550.d

